
				ఈ పుట అచ్చుదిద్దబడ్డది


పల్లెలోపల దొమ్ములాటలు 

అల్లుకొనె, ఆనాట నుండియు 

యెల్లవారలు పెద్దలగుటకు

           యెంచిచూడంగన్!


సన్నగిల్లెను సాగు పొలమున; 

వున్న దెల్లను తిన్న పిమ్మట 

తినిరి పెంచిన పశుల చంపుకు;

           అవియు కడతేరన్ !


చెల్లచెదురై పరచిరందరు 

యెల్లదిశలను, పరచు ముందర 

కొల్లకొని రేనున్న పొలమును

           పండి మేముండన్!


తెల్లవారిననుండి మేమును 

పిల్లలము పడ్డట్టి పాటులు 

ఝల్లుమనియెడు నొడలుతలచిన

            చాల, చెప్పంగన్!


“అడవియందలి కాయకసురులు 

కుడవనేరక బడలె బిడ్డలు; 

అడవి ద్రిమ్మరి కడకు ప్రాణము

            చేరి నేనుంటిన్!


“ప్రాణసఖి నను పిలిచియప్పుడు 

పలికె స్మితముఖియై వినుండిక 

చేయు కార్యములేదు; చెల్లెను

            ముందు గనవలయున్.






గురుజాడలు

